
Menningar- , nýsköpunar- og háskólamálaráðuneytið 

  

 

Reykjavík, 20. júlí 2026 
Tilvísun: 2026071085/K.J. 

 

 

Efni: Mál nr. S-112/2026 – Stjórnskipulag gagna 

 

 

Persónuvernd vísar til máls nr. S-112/2026 í samráðsgátt stjórnvalda, þar sem til umsagnar eru 

áform um lagasetningu vegna innleiðingar reglugerðar (ESB) 2022/868 um evrópska 

gagnastjórnun og breytingu á reglugerð (ESB) 2018/1724. 

Persónuvernd gerir ekki athugasemdir við markmið áformanna eða innleiðingu reglugerðar (ESB) 

2022/868 sem slíka. Stofnunin bendir þó á að reglugerðin skapar ekki sjálfstæða heimild til vinnslu 

eða miðlunar persónuupplýsinga og að ákvæði laga nr. 90/2018 og reglugerðar (ESB) 2016/679 

gilda að fullu um slíka vinnslu. Við frekari útfærslu frumvarpsins þarf einkum að tryggja skýra 

ábyrgðarskiptingu þeirra stjórnvalda og annarra aðila sem koma að endurnotum gagna, varðveita 

óskertar valdheimildir Persónuverndar, afmarka lagagrundvöll vinnslu og gera ráð fyrir viðeigandi 

tæknilegum og skipulagslegum verndarráðstöfunum. Persónuvernd leggur áherslu á að frumvarpið 

verði sent stofnuninni til umsagnar þegar drög að því liggja fyrir. 

Persónuvernd áskilur sér rétt til að gera frekari athugasemdir við málið á síðari stigum þess. Verði 

óskað frekari athugasemda um einstök atriði verða þær fúslega veittar. 

 

F.h. Persónuverndar, 

 

 

Konráð Jónsson 

